
KRITERET DHE PROCEDURAT 
  

PËR REKRUTIMIN E KANDIDATËVE PËR OFICERË, QË DO TË NDJEKIN 

STUDIMET NË CIKLIN E PARË “BACHELOR” NË SHKENCA USHTARAKE  

NË AKADEMINË E FORCAVE TË ARMATOSURA 
 

Akademia e Forcave të Armatosura, për vitin akademik 2020 - 2021 do të rekrutojë 60 

(gjashtëdhjetë) kandidatë për oficerë, për të ndjekur studimet në ciklin e parë “Bachelor” në 

Shkenca Ushtarake. 

 

1. KRITERET E PRANIMIT TË KANDIDATËVE  
 

1.1 Pranimi në programin e studimit “Bachelor” në Shkenca Ushtarake është i mundur për çdo 

kandidat që ka përfunduar me sukses arsimin parauniversitar brenda ose jashtë vendit dhe që 

plotëson kriterin e notës mesatare të përcaktuar me vendim të Këshillit të Ministrave. 

 

1.2 Pranimi i kandidatëve bëhet me konkurrim, ku 60% të vlerësimit e zë rezultati i konkurrimit 

dhe 40% e zë rezultati i maturës shtetërore. 
 

1.3 Për t’u pranuar në këtë cikël studimi, aplikanti duhet të plotësojë kriteret e përgjithshme dhe 

ato të veçanta si më poshtë: 

 

A. Kritere të përgjithshme:  
 

a) të ketë shtetësi shqiptare;  

b) të kete kryer arsimin parauniversitar brenda ose jashtë vendit, të njohur dhe të 

ekuivalentuar nga Ministria e Arsimit, Sportit dhe Rinisë së Republikës së Shqipërisë; 

c) të mos jete i dënuar apo i ndjekur penalisht nga organet e drejtesisë;  

d) të jetë në moshë jo me pak se 18 vjeç dhe jo më shumë se 22 vjeç, në ditën e fillimit të 

vitit akademik;  

 

B. Kritere të veçanta:  
 

a) të jetë i aftë nga ana shëndetësore; 

b) të ketë gjatesinë trupore jo më pak se 170 cm për meshkujt dhe jo me pak se 165 për 

femrat;  

c) të ketë një trup me fizik të rregullt, të shëndetshëm pa mangësi apo shenja që 

deformojnë pamjen e jashtme;  

d) të mos jetë bartës i virusit HIV, Hepatit B dhe SST (semundjeve seksualisht te 

transmetueshme), të mos ketë kaluar apo të vuajë ndërkohë nga semundje të tjera të 

zemrës, veshkave, hepatike, pulmonare, neuropsikiatrike, sistemit lokomotor (sistemit 

kockor dhe i levizjes) apo të ketë qenë ose të jetë përdorues i lëndeve narkotike;  

e) të mos jetë i martuar;  
 

1.4  Kandidati që nuk ploteson kriteret e përcaktuara në gërmat A) dhe B) skualifikohet. 



2. PROCEDURAT E APLIKIMIT DHE KONKURIMIT 

 

2.1 Kandidatët që rezultojnë fitues nga konkurrimi në portal www.ualbania.al (matura shtetërore) 

për ndjekjen e programit “Bachelor” në Shkenca Ushtarake, paraqiten personalisht pranë 

Sekretarisë Mësimore të Akademisë së Forcave të Armatosura ku plotësojnë formularin e 

aplikimit për këtë program, si dhe paraqesin dokumentacionin përkatës. 

 

2.2 Kandidatët e rregjistruar i nënshtrohen proçesit të testimit i cili konsiston: 

 

a) Ekzaminimin e gjendjes shëndetsore; 

b) Testim fizik; 

c) Intervistë; 
   

2.3 Procesi i testimit organizohet dhe drejtohet nga Komisioni ad hoc, bazuar në këtë rregullore 

dhe sipas vendimeve të autoriteteve drejtuese të këtij programi.    
 

2.4 Ky proces do të zhvillohet sipas parimit të mosdiskriminimit dhe të vlerësimit objektiv dhe 

të drejtës për aplikim, duke vlerësuar në mënyrë të paanshme të gjithë dokumentacionin e 

paraqitur dhe duke motivuar të gjitha rastet e mospranimit në këtë program studimi. 
 

2.5 Shpallen fitues kandidatët që janë vlerësuar me numrin maksimal të pikëve në rend zbritës, 

deri në plotësimin e kuotës së parashikuar të pranimit. Kjo kuotë bëhet publike që në fillimin 

e aplikimeve. 
 

2.6 Kandidati fiton të drejtën për të filluar studimet në Akademinë e Forcave të Armatosura në 

programin e studimit “Bachelor” në Shkenca Ushtarake, kur regjistrohet në Sekretarinë 

Mësimore të fakultetit sipas udhëzimeve të dhëna nga MASR, në të kundërt, ai humbet të 

drejtën për ndjekjen e studimeve në AFA. 
 

2.7 Lista e kandidatëve fitues për programin “Bachelor”, shpallet në mjedise të dukshme në 

Akademinë e Forcave të Armatosura, websitin zyrtar të saj (www.tradoc.mil.al) dhe 

Ministrisë së Mbrojtjes (www.mbrojtja.gov.al ). 

 

2.8  Kandidatët që nuk shpallen fitues, kanë të drejtën e ankimimit në Akademinë e Forcave të 

Armatosura, brenda tri ditëve kalendarike nga dita e shpalljes së rezultateve.  
 

2.9 Rektori jep përgjigje të motivuar, në formë të shkruar, brenda 7 ditëve nga paraqitja e ankesës.  

 

2.10 Kandidati që nuk ka fituar mund të konkurrojë përsëri në vitin pasardhës. 

. DOKUMENTACIONI I NEVOJSHËM 

 

3.1 Kandidatet që do të rekrutohen për të ndjekur studimet në ciklin e parë “Bachelor” në  

“Shkenca Ushtarake” në Akademinë e Forcave të Armatosura, dhe rezultojnë fitues nga matura 

shtetërore, duhet të paraqesin dokumentacionin e mëposhtëm:  
 

3.1.1 Në fazën e regjistrimit 
 

a) kërkesë me shkrim për ndjekjen e studimeve ushtarake; 

b) formular me të dhëna personale sipas formatit të përcaktuar, Aneksi A, bashkëlidhur këtij 

dokumenti;  

c) formular i vetëdeklarimit për gjendjen shëndetësore i cili plotësohet pranë AFA-së në 

momentin e dorëzimit të dokumentacionit.  

d) fotokopje e noterizuar e dokumentit zyrtar (diplomës) që vërteton përfundimin e arsimimit 

përkatës së bashku me listen e notave;  

e) fotokopje e kartës së identitetit;  

f) certifikatë familjare, 1 copë;  

g) fotografi për dokument (4x6), 2 copë;  

h) raportin mjekoligjor të lëshuar nga Komisioni Mjekoligjor i Qendrës Shëndetësore të 

vendbanimit;  

i) analizat e gjakut për Hepatitin B dhe C, HIV/AIDS dhe grupin e gjakut të lëshuar nga 

Qendra Kombetare e Transfuzionit të Gjakut ose bankat e gjakut apo drejtoritë e Shendetit 

Publikë në rrethet ku banojne;  
 

3.2.2 Në përfundim të konkurimit 
 

a) dëshmi penaliteti;  

b) vërtetim nga përmbarimi;  

c) vërtetim nga gjykata që nuk është në proces gjyqësor;  

d) vërtetim nga prokuroria që nuk është në proces hetimi;  

 

 

 

4. PERIUDHA E KONKURIMIT  

 

4.1 Afatet e konkurimit janë të përcaktuara në urdhrin e përbashkët të Qendrës së Shërbimeve 

Arsimore (QSHA) dhe Qendrës Ndërinstitucionale të Rrjetit Akademik Shqiptar (RASH) nr. 

02 datë 02.07.2020 “Për miratimin e kalendarit për procedurat e aplikimit dhe të regjistrimit 

në programin e ciklit të parë të studimeve, në programet e integruara të studimeve me karakter 

profesional, në programet e ciklit të dytë të studimeve në Institucionet e Arsimit të Lartë për 

vitin akademik 2020 – 2021”.   

 

 

                                          
 


